
■ (rtr) La siglientada en il con-
turn da «Lang Felsen» tranter Tu-
saun e Seglias è gartegiada. Tenor
Christian Florin, il vicedirectur
da la Viafier retica, saja tut ì tenor
plan. Era saja nagin material sa
tschentà sin ils binaris. Durant la
siglientada haja la polizia era stu-

vì serrar l’A13, quai che haja den-
tant betg chaschunà gronds im-
pediments sin via. Siglientà èn
vegnids 600 m3 grip, quai che
correspunda a la dimensiun da
radund 60 camiuns plains crap-
pa, uschia ha communitgà la
Viafier retica. Il project per la

protecziun da la crudada da
crappa va cun quai vers la fin. Fi-
nanzià vegn il project da l’uffizi
da guaud e privels da la natira, da
la Viafier retica ch’è la patruna da
construcziun, sco era da la vi-
schnanca da Seglias e da l’uffizi
da construcziun bassa.

Tumleastga: Siglientada è gartegiada
foto y. bürkli

Er cun fusiunar han bleras plaivs en il Grischun anc adina fadia da vegnir
sin 600 parochians. foto y. bürkli

Betg spetgar memia 
ditg cun fusiunar

Il nov sistem da contribuziuns da
la Baselgia chantunala catolica va
en vigur l’emprim da schaner
2015. Las plaivs pitschnas che
vegnan cun quest sistem nov sut
squitsch da fusiunar han dentant
sulet dus onns temp per realisar
ina fusiun. Quai è betg bler guar-
dant tge chi dovra tut per far ina
fusiun. Igl è da far ina constituzi-
un nova, adattar ordinaziuns,
reglaments etc. Per ils onns 2015
e 2016 survegnan tut las plaivs
anc 100% la medema contribuzi-
un da la baselgia chantunala sco
la media dals ultims trais onns. Il
2017 anc 50% da questa summa.
Lura vala definitivamain il sistem
nov.

La dumonda principala è segi-
ramain cun tge plaiv u cun tge
plaivs duai dar ina fusiun. Plaivs
vischinantas che collavuran gia
ussa, han en quest reguard forsa
in avantatg. Tenor l’ordinaziun
dal sistem nov sto ina plaiv avair
almain 600 parochians per pu-
dair profitar dal sistem d’eguali-
saziun. Actualmain han 82 da las
123 plaivs catolicas en il Gri-
schun damain che quest dumber
necessari. Uschia èsi da guardar
tar ina fusiun ch’i vegn ensemen
il dumber necessari e quai ense-
men cun plaivs vischinantas.

En la baselgia catolica ha il

pled «plaiv» duas muntadas: d’ina
vart plaiv sco «Pfarrei» e da l’autra
plaiv sco «Kirchgemeinde». Per
guntgir malchapientschas datti
ussa era l’expressiun «vischnanca
da plaiv» per «Kirchgemeinde».
Da tegnair dapart questas duas
chaussas è impurtant. Vischnan-
cas da plaiv pon numnadamain
fusiunar cun decider quai ad ina
radunanza dals parochians. Plaivs
(Pfarrei) na pon dentant betg
vegnir fusiunadas senza il consen-
timent da l’uvestgieu.

Entaifer las plaivs catolicas en
il Grischun datti per part constel-
laziuns interessantas. Per exempel
en Val Lumnezia. Actualmain
datti sis plaivs (Cumbel-Peiden,
Lumbrein, Lumnezia-miez, Mo-
rissen, Suraua e Vrin). Lumnezia-
miez è ina vischnanca da plaiv fu-
siunada (Degen, Vella e Vignogn)
che dumbra bunamain 800 paro-
chians. Las plaivs entadim la val
(Lumbrein e Vrin) na vegnan
dentant betg sin il dumber mini-
mal sch’ellas fusiuneschan tranter
ellas. Era en autras regiuns datti
constellaziuns interessantas. En il
Grischun central datti era vuschs
che vulan fusiunar las plaivs da
l’entir Surses ed era en Val Calan-
ca datti adina puspè ideas per fu-
siunar la plaivs da l’entira val. Bel e sitg

Situaziun generala: Ina zona da
pressiun auta procura ils proxims
dis per aura sitga d’atun. 
Oz: En las Alps sulegliv. Cunfin
da la bretina tranter 700 e 900
meters. La damaun enturn 5
grads, il suentermezdi 11 enfin
15 grads. Temperatura sin
2000 meters enturn 7
grads. En ils auts vent
moderà dal nord.
Prognosa: La sonda e du-
mengia sulegliv. Cunfin da la
brentina tranter 700 e 1000 me-
ters. 11 enfin 16 grads. La du-
mengia encunter saira favugn.
Glindesdi e mardi cun favugn bel
e pli chaud. Enturn 19 grads. 

Mustér

Glion

Cuira

Tavau

Zernez

Arosa

Scuol

Spligia

Mesocco

San Murezzan

Sta. Maria

Landquart

Poschiavo

12°
0°

13°
4°

13°
4°

14°
4°

11°
4°

11°
4°

11°
4°

14°
4°

14°
4°

15°
6°

11°
4°

15°
6°

14°
8°

15°
6°

da christian rathgeb, 
cusseglier guvernativ

Polycom è il sistem na-
ziunal da func per las

autoritads e per las organi-
saziuns da salvament e da
segirezza. El permetta il
contact da func tant entai-
fer sco er tranter differentas
organisaziuns sco guardias
da cunfin, polizia, pum-
piers, servetschs da salva-
ment sanitar, federaziuns
da protecziun civila che su-
stegnan larmada ed organi-
saziuns chil chantun ha in-
tegrà supplementarmain
(vischnancas, uffizis da
construcziun bassa, pum-
piers, uffizi da chatscha e
pestga). 

Cun questa rait da func
unitara en l’entira

Svizra pon communitgar
tut las organisaziuns da se-
girezza e d’emprim agid,
sco la polizia, il corp da
guardias da cunfin, l’arma-
da, ils pumpiers, la pro-
tecziun civila ed ils ser-
vetschs da salvament, e
quai senza che lur discurs
possian vegnir tadlads giu.
La rait da func per la segi-
rezza Polycom dal Gri-
schun duai vegnir manada
e mantegnida d’in center
da cumpetenza che suttas-
tat a la responsabladad cu-
minaivla dal chantun e dal
corp da guardias da cunfin
e chè domicilià tar la poli-
zia chantunala dal Gri-
schun. 

Las 91 staziuns da basa
garanteschan ina rait

da func che cumpiglia 92
pertschient dal territori
chantunal. Sin fundament

da la gronda part da mun-
tognas e da guaud po quai
vegnir resguardà sco bun.
Grazia a questa buna rait
da func vegnan provedidas
er las valladas perifericas.
Er en questas vals è pia ga-
rantida la basa per manar
acziuns da la polizia chan-
tunala sco er da las vi-
schnancas tras la rait da
func per la segirezza Poly-
com dal Grischun. 

La rait da func per la se-
girezza Polycom dal

Grischun è vegnida prendi-
da en funcziun dal chan-
tun gia il settember 2012.
La rait da func per la segi-
rezza Polycom dal Gri-
schun augmenta la segirez-
za en il chantun permet-
tend a tut las organisaziuns
participadas da reglar en
moda pli speditiva e pli se-
gira il dar dumogn ad eve-
niments generals u extraor-
dinaris. En il fratemp han
ins pudì far experientschas
positivas cun duvrar Poly-
com a chaschun da diffe-
rents eveniments e cun ex-
perimentar la collavuraziun
tranter la polizia chantuna-
la, ils pumpiers, la sanitad
ed er l’armada. Uschia en

spezial er al forum econo-
mic che ha lieu mintga
onn a Tavau.

Ils 17 doctober 2014 han
il chantun Grischun e la

confederaziun suttascrit ina
cunvegna che regla il ma-
naschi ed il mantegniment
da la rait da func per la se-
girezza Polycom dal Gri-
schun. En la cunvegna ve-
gnan descrits ils dretgs ed
ils duairs che la polizia
chantunala ed il corp da
guardias da cunfin han per
garantir in manaschi da 24
uras da la rait da func. Ul-
tra da quai survegnan la
polizia chantunala ed il
corp da guardias da cunfin
il dretg vicendaivel da pu-
dair duvrar la tecnica da
func e l’infrastructura d’ina
plazza d’antenna chè en
proprietad e responsabla-
dad da l’autra partida. Pli-
navant vegni fixà tge parti-
da ch’è responsabla per
mantegnair las infra-
structuras respectivas.

Linvestiziun da milliuns
francs tras il corp da

guardias da cunfin e tras il
chantun sco er il contract
da cooperaziun effizient
cun la direcziun generala
da duana ans procuran in
sistem da func per la segi-
rezza effectiv ed optimal en
noss chantun ed a favur da
nossa populaziun. Quai è
bun uschia, perquai che
senza ina colliaziun segira e
colliada en ina rait che stat
a disposiziun da tuttas uras
n’èsi betg pussaivel da ga-
rantir in’acziun cun cleras
finamiras da nossas organi-
saziuns da segirezza e da
salvament.

Polycom per la segirezza
Ina investiziun per la segirezza da nossa populaziun

■ Tribuna PoliTica

3% dapli gudogn per la Swiss
■ (rtr) La societad aviatica Swiss
ha fatg in gudogn da 141 milliuns
francs il terz quartal, quai èn 3%
dapli che l’onn avant. Tenor la so-

cietad affiliada da la Lufthansa sa-
ja la svieuta percunter stada sta-
bila cun bunamain 1,4 milliardas
francs. La raschun per quest re-

sultat saja l’augment dal dumber
dals passagiers per 3,4% ed in
dumber da sgols levet pli aut
cumpareglià cun il quartal avant.

